
3-4 бетле

 30 сентябрь – ДНР, ЛНР, Херсон эм Запорожье областьла Россейге къайтхан кюн

Эл мюлк КъМР-ни Башчысы Жигитлени жууукълары, 
            нёгерлери да эсгергендиле

Минги тауну 
этеклерин тазаларча 

2 бет 3 бет

Керти насыпдан 
юлюшлюле

КъМР-ни Башчысы Казбек Коков 
Нальчикде «Вымпел» спорт ком-
плексде дзюдодан битеуроссей 
эришиулени къууанч халда ачылыу-
ларына  къатышханды. Эришиулени 
Россей Федерацияны Следствие 
комитетини жашаудан кетген ишчи-
лерине эм энчи аскер операциягъа 
къатышханланы хурметлерине 
жоралагъандыла, деп билдириледи 
республиканы оноучусуну MAX-да 
каналында. 

Битеу да эришиуледе кючлерин 
сынаргъа 18 жыллары толмагъан 200 
аслам спортчу къатышадыла.

Уллу спорт байрамны ачылыууна 
сыйлы къонакъла Россей Федераци-
яны Следствие комитетини жамауат-
политика ишни бардырыу управле-
ниясыны оноучусу, Россейни Жигити 
Сергей Петров, Россейни дзюдодан 
федерациясыны президенти Сергей 
Соловейчик, энчи аскер операциягъа 

къатышханла эм ветеранла, следствие 
органланы эм энчи аскер операцияда 
ёлген  жигитлерини юйюрлерини къар-
шы адамлары, законла чыгъарыучу эм 
толтуруучу власть органланы бла кюч 
структураланы, муниципалитетлени, 
жамауатны келечилери да къатыш-
хандыла. 

Эришиуле башланырдан алгъа, 
жаш спортчулагъа алгъыш сёзле 
айтылгъандыла, чыгъармачылыкъ 
коллективле да усталыкъларын кёр-
гюзтгендиле.

Жюрегими теренинден Къабарты-
Малкъаргъа келген сыйлы къонакъ-
ланы спортну айнытыргъа эмда жаш 
тёлюню патриот жаны бла юйретирге 
салгъан къыйынлары ючюн алгъыш-
лагъанма. Спортчулагъа сермешлени 
тийишлисича бардырыргъа эм жети-
шимли болургъа тежегенме.

– Хош келигиз Къабарты-Малкъар-
гъа, эришиуледе эм кючлюле хорла-
сынла! – деп айтылады билдириуде.

Бюгюнлюкде Къабарты-
Малкъарны мюлклеринде 
кюзлюклеге бёлюннген жер-
леге къыстау урлукъ салып 
кюрешедиле. Ол санда тий-
ишли ишле 2 минг гектарда 
тамамланнгандыла.  

Саулай алып айтханда,  
быйыл республикада кюз-
люклеге 60 минг гектар 
бёлюннгенди. Ол башха 
жыллада кёрюмдюге жете 
кетеди.  Башха жылладача,  
сабанланы иги кесегинде 
неда 44 минг гектарда –  
кюзлюк будай, 10 минг гек-
тарда – арпа эм 5,5 минг гек-
тарда рапс  ёсдюрюллюкдю. 

Кюз арты сабан ишле  аг-
ротехника болжалдан кеч 
къалмай бардырылгъан-
лары битимле заманында 
тамырланырча эм къыш 

сууукълагъа иги чыдарча 
себеплик этерикди.

Мюлкледе Гостха келиш-
ген кесибизни урлукъну хай-
ырланадыла. Жерни кюч-
лерча минерал семиртгичле 
да салынмай къалмайдыла. 
Заранлы жаныуарладан бла 

аурууладан къорууларча ма-
дар да этиледи. 

Жерчиликде уруннганла 
билдиргенлерича, тийишли 
кезиулю ишлени сууукъ-
лагъа дери тамамлар умут-
лары барды. 

МАГОМЕТЛАНЫ Сулейман.

Къабарты-Малкъарда эл 
мюлкде уруннганла мир-
зеулюк нартюхню оруп 
башлагъандыла. Саулайда 
быйыл республикада мирзе-
улюк нартюх 117 минг гектар 
жерни алады. Бюгюнлюкге 
тирлик 18 минг гектардан 
жыйылгъанды, битеу да 
аллыннган тирлик 115,6 минг 
тонна болгъанды, деп билди-
риледи республиканы оноу-
чусуну MAX-да каналында. 

Андан сора чёплеуню тир-
лигин да алып башлагъан-
дыла, бюгюнлюкге 2 минг 
гектардан 3,2 минг тонна жау 
берген битим жыйылгъанды. 
Терек бахчалада алмала-
ны бла эриклени жыйып 
башлагъандыла. Тирликни 
бир бёлегин жюк ташыгъан 
ауур машиналагъа жюклеп, 
къыралны жер-жерлерине 
ашырадыла.

Къалгъанын мында къыш 
кезиуге сакъларча уллу хо-
лодильниклеге жыядыла. 
Быйылгъы тирликни алып 
башлагъанлы, тюрлю-тюр-
лю жемишледен 280 минг 
тонна жыйылгъанды.

Тирлик жыйыу бла бирге 
кюзлюкледен келир жылгъа 
урлукъну салыу башланнган-
ды. Этилген ал тергеулеге 
кёре, кюзлюклени 60 минг 
гектарда салыргъа мурат 
барды, ол бирси жылла бла 
тенглешдиргенде да, аллай 
бир болады. Сабанчыла ке-
реклиси тенгли бир урлукъ 
бла жалчытылыннгандыла, 
андан сора да минерал 
семиртгичле да келтирил-
гендиле. 

Бюгюнлюкге кюзлюкле-
ден рапсны, будайны, ар-
паны 2 минг гектаргъа ур-

лукъларын тюшюргендиле. 
Кезиулю сабан ишле белги-
леннген болжалладан кеч 
къалмай бардырыладыла, 
деп айтылады билдириуде.

Республикада мирзеу 
алыуда нартюх биринчи 
жерде турады. Сёз ючюн, 
быйыл битеу да мирзеулюк 
битимле 213,4 гектарда ёс-
дюрюлгендиле, аны эки 
тенгинден  асламысында  
нартюх себилген эди. Ол 
себепден нартюхню мирзе-
ую жыйылгъан тирликден 
башха битимледен эсе ас-
ламыракъды. Озгъан жылда 
битеу да мирзеулюк битим-

леден 1,2 миллион тонна 
алыннган эди, ол санда 
нартюхню мирзеуге деп 
жыйылгъаны 860 минг тонна 
болгъанды. 

Чёплеуню юсюнден айт-
ханда да, 2 минг гектар 
чакълы бирден 3,2 минг 
тонна тирлик жыйылгъанды. 
Быйыл чёплеу 15 минг гек-
тарда ёсдюрюлгенди, аны 
иги кесеги неда 80 проценти 

Прохладна, Май, Терк, Бас-
хан эм Зольск районлагъа 
жетеди.  

Терек бахчалада да ал-
маны бла эрикни жыйып 
кюрешедиле. Жемишлени 
бир кесеги  жеринде окъуна 
сатылыргъа ашырылады, 
башхасы уа жарашдыры-
лыргъа эм сакъланыргъа 
жибериледи. Былтыр алма-
дан бла наныкъладан 1,1 
миллион тонна жыйылгъан-
ды, неда буруннгу жылдан 
7,4 процентге кёп. Быйыл 
да терек бахчаланы санына 
къошулгъанын эсге алсакъ, 
андан да бай тирлик алыны-

ры сакъланады. 
Андан сора да, къышлыкъ-

лагъа да урлукъ салып баш-
лагъандыла, аны кезиуюнде 
жерни семиртгичле бла кюч-
лейдиле. Алай бла бусагъат-
да къышлыкъ будай, арпа эм 
рапс да 2 минг гектар тенгли 
бирде себилгендиле. Ишле 
агротехника болжалдан кеч 
къалмай тамамланнганла-
рын да белгилерчады. 

Тирлик жыйыу къыстауду

Кюзлюклени себип башлагъандыла   

«Сермешлени сейир ётериклерине, 
кючлюле хорларыкъларына ийнанама»

ТАРЫХ 
2014 жылда Украинада къырал 

власть зор бла алышыннгандан 
сора, ДНР-ни бла ЛНР-ни жамауаты 
жангы оноучулагъа бойсунургъа 
унамай, халкъ ополчение къура-
лады. Ызы бла 7 апрельде До-
нецк Халкъ Республиканы Совети 
регионну жалынчакъсызлыгъын 
тохташдырады. 27 апрельде уа 
анга Луганск Халкъ Республика 
къошулады. Ызы бла эки регионда 
да референдумла бардырылып, 
жамауатны 89-96 процентинден ас-
ламы Украинадан жалынчакъсыз-
лыкъларын сайлайдыла, кеслерини 
конституцияларын жарашдырады-
ла. Алай Киев эм запад къыралла 
аланы къабыл кёрмейдиле.  

Ма ол кезиуден сора Украинаны 
жанындан мамыр адамлагъа ба-
сыулукъ, азап чегиу башланады. 
Арт жыллада хал бютюнда огъурсуз 
болгъан эди. Украинлы неонацистле 
мамыр адамланы – тиширыуланы, 

сабийлени, къартланы – ёлтюрюп 
тургъандыла. Халкъ а жаланда 

къоркъуусузлукъда жашаргъа, 
кесини миллет энчилигин, тилин 

сакъларгъа, тарых тюзлюкню къай-
тарыргъа сюйгенди. 

Донбассда къаугъа сегиз жыл 
баргъанды, бу кезиуде 14 мингнге 
жууукъ адам ёлгенди, кёпле аты-
шыуладан къачып, башха жерлеге 
кёчгендиле. 

2021 жылда кюз артында Дон-
бассда хал бютюнда къоркъуулу 
болады. Киевни тилеги бла запад 
къыралла Украинаны аскерини кю-
чюн ёсдюрюуге бурулгъан мадарла 
этедиле, чеклени тийрелеринде 
атышыула тохтамайдыла. 

2022 жылда 21 февральда бу ре-
гионланы башчылары Денис Пуши-
лин бла Леонид Пасечник Россейни 
Президенти Владимир Путинден 
ДНР-ни бла ЛНР-ни жалынчакъ-
сызлыкъларын къабыл кёрюуню 
юсюнден тилек этедиле. Россейни 
Къоркъуусузлукъ советини жыйы-
лыуунда ол тюзге саналгъанды. 

«Къадарларын сайларча жюрек излемлерин толтурургъа болушургъа керекбиз»
2022 жылда 30 сентябрьде Донецк Халкъ Республика, Луганск 

Халкъ Республика, Запорожье область эм Херсон область Россей-
ни къауумуна артха къайтхандыла. Ол жаны бла келишимле халкъ 
референдум бардырылгъандан сора къабыл кёрюлгендиле.  

Ахыры 2-чи бетдеди. 

4 бет

«Адам саны аз 
эсе да, эл жашайды»

КъМР-ни Башчысы Казбек Коков РФ-ни Следствие 
комитетини ишчи борчларын толтургъан кезиуде жан 
берген къуллукъчуларыны  эсгертмесине гюлле сал-
гъанды.  Аны юсюнден регионну  оноучусуну МАХ-да 
каналында белгили этилгенди. 

- Россейни следствие органларыны къуллукъчулары 
законлукъну сакълайдыла. Ала ишчи борчларын тол-
тургъанда, кишиликни, тутхучлулукъну, жигитликни, 
кеслерин аямагъанны  юлгюсюн кёргюзтедиле. Право 
низамны сакълачула, аланы борчлары уа аманлыкъчы-
лыкъгъа къажаулукъду, инсанларыбызны эркинликле-
рин, Ата журтубузну сакълауду – ёсюп келген тёлюлеге  
кишиликни, Ата журтубузгъа кертиликни ахшы юлгюсю 
болгъанлай къаллыкъдыла. Ол дуниялары жарыкъ 
болсун, - дегенди Казбек Коков. 

Хурметлеу жумушлагъа жигитлени жууукълары, ала-
ны биргелерине къуллукъ этгенле, нёгерлери, Россейни 
Следствие комитетини ара аппаратыны келечилери, 
СК-ны Шимал-Кавказ федерал округда жер-жерли 
бёлюмлерини таматалары да къатышхандыла. 

РФ-ни Следствие комитетини ишчи борчларын 
толтургъан кезиуде ёлтюрюлген къуллукъчуларыны 
хурметлерине эсгертме Нальчикде Ёмюрлюк отну 
тийресинде быйыл июльда салыннганды. Ол 313 жыл 
мындан алгъа къыралда биринчи следствие органла 
къуралгъанларына эмда Россей Федерацияны След-
ствие комитетине  15 жыл толгъанына аталгъанды. 

3 бет

Ич дуниясыны ариулугъу 
ишинде да ачыкъ кёрюне эди

Элбрус посёлкада жарагъан межгит барды. 
Минги тауну тийресине атланнганла намаз этер 
ууахты жетсе, мындан бара элге кирген жерде 
ары къайтып, ол жумушларын тамам эталлыкъ-
дыла. Аны къурулушун бардыргъанла айтханнга  
кёре, бу КъЧР-де Тебердидеги межгитге ушагъан 
боллукъду. 

Мында къурулуш ишле былтыр июльда 
башланнган эдиле. Энди битеу ишлени да де-
кабрьни ортасына бошарыкъдыла. Россейде 
халкъланы бирликлерини жылында межгитни 
тюркменли, къарачайлы, эрменли, оруслу 
жашла ишлейдиле. Былайда ким къайсы дин-
ни тутханы суралмайды. Жаланда плитканы 
тюз  салыннганы, буруу, межгитни къабыргъа-
лары къаллай тюрсюнлю боллугъу суралады. 
Мамырлыкъ бла келишиулюк.

Суратланы МАМАЙЛАНЫ Алий алгъанды.

Быйыл жаз башында  «Жа-
шау этерге инфраструктура» 
миллет проектге кёре Чегем 
районда жамауат жерлени иги-
лендириу жаны бла комплек-
сли ишле башланнгандыла.  
Эм уллу эм магъаналы объект-
леден бирине Чегемде «Ша-
хар жибермейди» проектни 
санаргъа боллукъду. Аны бла 
байламлы проект былтыр иги 
шахар болум къурау жаны бла 
битеуроссей конкурсда хор-
лагъанды. Паркны уллулугъу 
3,5  гектаргъа жууукълашады, 
къурулушуна 91 миллион сом 
къоратыллыкъды.   

Ол тауланы, черекни, шахар 
тийрени, миллет энчиликлени 
бирге къошуп, алай туура 
этерик парк маталлы жерди. 
Кеси да тюз Нальчикни жа-
нындан келе туруп, шахаргъа 
кирген жерде жангы къурал-
гъан «Южный» микрорайонда 
орналлыкъды.  Алайлада  жа-
шагъанла мында солургъа, за-
манларын зауукълу ётдюрюр-
ге, спорт бла да кюреширге 
сюерикдиле, деп ышанадыла 

проектни бардыргъанла.
Аны плитка бла жасалгъан 

жаяу жолчукълары, гитче кёл-
чюклери, спорт бла кюрешир-
ча, ойнарча майданлары, шин-
тиклери, кир-кипчик атарча 

орунлары да боллукъду. Тёге-
рек-башны жашиллендириуге 
да аслам эс буруллукъду. Аны 
бла байламлы мингден аслам  
терекчик  орнатыллыкъды.

Ишлени биринчи кезиуюнде 
«Юг-Строй» къурулуш органи-

зацияны келечилери иги кесек  
энчи техниканы кючю бла 
къара топуракъны кетерип эм 
башха тийишли жумушланы да 
тамамлап, объектни мурдорун 
хазырлагъандыла. Бюгюнлюк-

де  инженер коммуникация-
ланы тартып эм адамла жю-
рюген жолчукълагъа плитка 
салып, сабийле ойнагъан эм 
спорт  майданлагъа резинден 
кюйюзле жасап  кюрешедиле. 
Аны бла  бирге тёгерек-башны  

жашиллендирирча мадар да  
этиледи.  

Планнга кёре парк быйыл 
октябрьни ахырына хайырла-
ныргъа берилирге керекди.

Саулайда Чегем районда 
беш жылны ичинде сагъыныл-
гъан программа бла байламлы 
23 кёп фатарлы юйню арбазы 
эм 16 жамауат жер жангыр-
тылгъанды неда ишленнгенди. 

Эсге сала айтсакъ, сагъы-
нылгъан проектни чеклеринде 
быйыл Къабарты-Малкъарда 
32 жамауат жер ишленирикди 
неда жангыртыллыкъды. Алай 
бла,  Тырныауузда, Басхан-
да, Нарткъалада, Къашхата-
уда, Бабугентде, Анзорейде, 
Аргуданда, Баксанёнокда, 
Огъары Жемталада, Огъары 
Къуркъужинде, Герпегежде, 
Жангы Малкъарда, Зареч-
ноеде, Каменномостскоеде, 
Октябрьскоеде, Псыгансуда 
эм Янтарноеде скверле бла 
аллеяла къураллыкъдыла. 

МАГОМЕТЛАНЫ 
Сулейман. 

Жыл сайын Россейни регионларын-
да «Кросс нации» деген уллу  эришиу-
ле бардырыладыла. Быйыл да ол  Ча-
быуну кюнюнде ётгенди эм къыралны 
Халкъларыны бирликлерини жылына 
аталгъанды. Саулай алып айтханда, 
анга 1,5 миллион  адам къатышханды.  

Хар замандача, Нальчикде да ара 
солуу паркда эришиуле   къууанч  хал-
да башланнгандыла. Аны кезиуюнде 
гитче спортчула – 500 эм абаданы-
рыкъла да 1000 метр чабаргъа керек 
болгъандыла. Эришиулеге  ким сюйсе 
да къатышыргъа эркин эди.   

Нальчикни 1-чи номерли спорт 
школуну таматасыны волейбол, гитче 
футбол эм физкультура жаны бла 
орунбасары Тимур Богатырёв айтханн-
га кёре, быллай акцияны баш магъа-
насы жамауатны саулукълу жашаугъа 
эм спортха тартылырча этергеди. 

Бу жол кроссха окъуучула, спорт-
чула, студентле, предприятияланы 
бла организацияланы келечилери да,  
саулай алып айтханда, беш жюзден 
аслам адам къатышханды. 

Эсге сала айтсакъ, акция Нальчикде 
2004 жылдан бери бардырылады. Ан-
дан бери эришиулеге  иги кесек адам 
къошулгъанды эм жыл сайын аланы 
саны кёбейе барады. 

Бюгюн жаш спортчула, кеслерин 
сынагъандан сора да, эришиуледен 
зауукълукъ алгъанларын да билдир-
гендиле. Ол санда школчула Эвелина 

эм Ангелина Демьянла айтханлары-
ча, ала чабаргъа жюрюгенли, эки 
жыл чакълы болады.  «Саулугъуму 
кючлерча чабама эм спортну бу тюр-
люсюн бек жаратама. Арт заманда 
жараула этгеними хайыры бла кючлю 
эм тёзюмлю болгъанымы да сеземе», 
- дейди Эвелина. Ангелина да, спорт, 
кюч бергенден сора да, эришиуледе 
жетишимле болдурургъа себеплик 
этгенин букъдурмайды.   

Эришиулени ахырында биринчи 
жерлеге чыкъгъанла майдалла, ди-
пломла эм эсде къалырча  саугъа-
лагъа тийишли болгъандыла. Кроссха 
къатышханла кеслерин сынаргъа, 
бирсиле бла бирге эришиулеге къа-
тышыргъа келгенлерин эм быллай 
кезиуле жангы жетишимлеге кёллен-
диргенлерин да айтхандыла.  

КУРДАНЛАНЫ Сулейман. 

Быйыл 26 эм 27 сентябрьде Минги 
тауну этеклеринде «Таза тау» деген 
тёрели  экологиялы фестиваль ётгенди. 
Ол эки кюнню ичинде баргъанды эм 
анга къыралны регионларындан минг-
ден артыкъ  волонтёр къатышханды. 
Аны ючюн жаланда алгъадан https://
kavkazrf-event.timepad.ru/event/4193405/ 
сайтда регистрацияны ётерге керек 
болгъанды. 

Биринчи кюнде субботник Минги тау-
ну этеклеринде баргъанды. Волонтёрла 
къауумлагъа юлешинип, Азау таладан 
(2350 метр) башлап, «Мир» (3500 метр) 
станциягъа дери талай жерни кир-
кипчикден тазалагъандыла. 

Эсге сала айтсакъ, фестивальгъа 
къатышханланы Нальчикден эм Мине-
ральные Воды шахардан транспорт бла 
келтирирча  мадар да этилгенди. Ала 
битеу керек затла бла  жалчытылынн-
гандыла: къол къапла, машокла, канат 
жолгъа хакъсыз билетле эм жылы аш 
бла да.  Эки кюнню Азау талада Ши-
мал-Кавказ федерал округну эм башха 

регионладан  къол усталаны чыгъарма-
чылыкъларыны, белгили аш-сууланы 
ярмаркасы,  диджейле ойнатхан музыка 
эм дискотекала да бардырылгъандыла. 

Экинчи кюнде уа Туризмни битеуду-
ния кюнюне атап, акциягъа къатышхан-
ланы жарыкъландырыу программала 
сакълагъандыла.  Аны кезиуюнде  хауа 
эмда табийгъат болумланы тинтиу бла 
кюрешген специалистле, культурологла, 
къаячыла жыйылып, тау туризмге жан-
гы къарамлары бла шагъырейлендир-
гендиле. Ахырында СКФО-да вузланы 
студентлери Азау талада терекчикле ор-
натхандыла, ызы бла жыйылгъанланы 
уллу концерт эм ингирде уа дискотека  
сакълагъанды. 

- Жыл сайын фестивальгъа къа-
тышханланы, огъурлу жумушха уллу 
кёллю болмагъанланы санына къо-
шула баргъаны бек къууандырады. 
Жамауат бирлешсе, жетишимле бол-
дурмай амал жокъду. Быйыл субботник 
биринчи кере эки кюннге созулгъанды 
эм анга иги кесек адам къатышыргъа 

онг тапханды. Сегиз жыл мындан ал-
гъа биз бу акцияны къурагъанда, тауну 
кир-кипчикден тазаларгъа  Камчатка-
дан, Сахалинден, Калининграддан да 
адамла келлик сунмагъанбыз. Бир-
бир къонакъла уа энчи отпуск окъуна 
алып, сабийлери, туудукълары бла да 
къатышханларын билеме. Ол шарт Рос-
сейде халкъланы бирликлерини жы-
лында бютюн магъаналыды», - дегенди 
Кавказ.РФ-ни башчысыны орунбасары 
Беккаланы Хыйса.

Эсге сала айтсакъ, фестиваль би-
ринчи кере 2018 жылда ётгенди. Анга 
курортну ишчилери эмда 200 волон-
тёр къатышып, 5,5 тонна кир-кипчик 
жыйгъан эдиле. Бюгюнлюкде уа  та-
бийгъатны игилендириуге къошумчу-
лукъ этерге излегенлени санын мингле 
бла санарчады. Сёз ючюн, былтыр 
огъурлу ишге 3700 адам, ол санда 500 
сабий къатышхан эселе,  быйыл аланы 
саны 5 мингден атлагъанды. Саулай 
алып айтханда, ала кир-кипчикден 15 
тонна  жыйгъандыла.

Быйыл 2 эм 3 октябрьде  Нальчикде 
биринчи кере бузда учуудан ачыкъ эри-
шиуле боллукъдула, деп билдириледи 
КъМР-ни Башчысыны Администраци-
ясыны МАХ-да каналында.

Турнирге Россейни алты регионундан 
200-ден аслам спортчу къатышырыкъдыла.

Биринчи кюн 13:00 сагъатда Буз 
къалада эришиулени ачылыуу бла 
байламлы байрам ётерикди. Ызы бла 
спортчула къараучулагъа къысха про-
граммаларын кёргюзтюрюкдюле.  

Экинчи кюн хар бири да эркин про-
граммалары бла бузгъа чыгъарыкъды-

ла. Ахырында эсеплеге кёре,  хорлагъ-
анла да белгили боллукъдула. 

Эсге сала айтсакъ, быллай башлам-
чылыкъ республикада спортну къыш 
тюрлюлерин  айнытырча ахшы себеп 
боллукъду. Эришиулеге къараучулагъа 
хакъсыз кирирге жарайды. 

Къурулуш

Жюреклеге асыу берген жер

Асирон Ферда бла Давран Велиев (сол жанында) меж-
гитни арбазына плитка сала  тургъан кезиу.

Бригадир Миша Сархадян бла объектде мастер Азиз Хомма-
ков плитка къаллай бир жерге салынырыгъын ёнчелеген кезиу.

Прораб Виталий Логвинов. Ишлене тургъан межгит.

Тырныауузда Элбрус орам-
ны «Геолог» спорткомплекс эм 
80-чи номерли кёп фатарлы 
юй бла чекленнген кесегинде 
тапландырыу ишле бошал-
гъандыла. «Тап шахар болумну 
къурау» къырал проектни хай-
ырындан анда жаяу жюрю-
генлеге бёлюннген жолчукъ 
тынгылы жангыртылгъанды, 
деп билдиргендиле КъМР-ни 
Къурулуш эм ЖКХ министер-
ствосундан.

Жангыртыу ишледен сора 
ол тийрени тазалагъандыла, 
болжал халда тургъан буруула-
ны кетергендиле. Жолчукъгъа 
уа тынгылы плитка салгъанды-

ла. Кече ол тийре чыракъла 
бла жарытыллыкъды. Олтуруп 
солургъа сюйгенлеге жангы 

шинтикле орнатылгъандыла. 
Сора битеу узунлугъунда кир-
кипчикге орунла тизгендиле, 

къыртишле жарашдырып, 
жашиллендиргендиле.

Бу жолчукъну жангыртыр-
гъа кереклисин шахарчыла 
кеслери билдирген эдиле, 
ары дери бардырылгъан 
къол кётюрюуню кезиуюн-
де Элбрус проспектни 3162 
инсан сайлагъан эди анда. 
Этилген ишлеге шахарчыла, 
тышындан келген къонакъла 
да ыразыдыла. Орам ал-
гъындан эсе къайда айбатлы 
эмда тизгинли болгъанын 
бары да белгилейдиле.

ОМАРЛАНЫ Мурат
 хазырлагъанды.

Фестиваль

Минги тауну этеклерин тазаларча 

 Тапландырыу

Алгъындан эсе айбатлы эмда тизгинли

 Игилендириу

Жамауат тийрелеге – аслам эс

Буз майданда хунерлерин ачыкъларыкъдыла  

 Спорт

Кеслерин сынаргъа кёпле келгендиле 

 Билдириу

«Къадарларын сайларча жюрек излемлерин толтурургъа болушургъа керекбиз»
Ахыры. Аллы 1-чи бетдеди. 

Бу кюнледе «Агропромыш-
ленный комплексге кадрла» 
федерал проектге тийишли-
ликде Къабарты-Малкъарны 
къырал аграр университе-
тини студентлери республи-
каны мюлклеринде сынам-
ларын ёсдюредиле. Аны 
бла байламлы тамблагъы 
специалистле жерчиликде 
уруннганлагъа кезиулю жу-
мушланы тамамларгъа болу-
шадыла. Ишлени кезиуюнде 
ала усталыкъларын игирек 
ангыларыкъдыла эм урунур-
гъа да онг табарыкъдыла.   

Сёз ючюн, Инал Тхазеплов 
КъМКъАУ-ну «Терек бахча-
лыкъ» бёлюмюню экинчи 
курсунда окъуйду. Бийик 
билим алгъандан сора, агро-
ном болургъа умуту барды. 
Ол себепден алгъадан сы-
намын ёсдюрюрге онг табыл-

гъаныны магъаналылыгъын, 
аны бла бирге жууаплы-
лыгъын да иги ангылайды 
эм салыннган борчну уллу 
кёллюлюк этмей толтурады.   

Кюз артыны орталарына 
дери жаш адамла жемишле-
ни жыйгъандан башлап, те-
рек бахчалыкъ бла байламлы 
башха тийишли жумушланы 
да этерге юйренирикдиле. 
Ол санда энчи техника ишле 
эм жангы технологияла бла 
да шагъырейленирикдиле. 

Ала эрттенликде тогъуз-
дан башлап, ингирде сагъат 
бешге дери къармашадыла. 
Аны бла бирге бир къаууму 
ишлерге келселе да, башха-
лары лекциялагъа барадыла. 
Алай бла билимлерин эм 
сынамларын да байыкълан-
дырыргъа онг табылады. 

Быйыл аграр госунивер-

ситет, окъуучулары практи-
каларын ётерча, республи-
каны онеки уллу мюлкю бла 
келишим этгенди. Аны баш 
магъанасы жаш адамла-

ны студент кезиулеринден 
башлап, ишге юйретиргеди, 
тынгылы хазырларгъады эм 
мюлклени кадрла бла жал-
чытыргъады.

 Сынам

Студентле билимлерин ёсдюредиле 
РЕФЕРЕНДУМ

2022 жылда 19 сентябрьде ДНР-ни бла 
ЛНР-ни жамауат палаталары регионланы 
таматаларына, арт болжалгъа салмай, 
Россей Федерацияны къауумуна къай-
тыуну юсюнден референдум бардырыр-
гъа кереклисин айтадыла. Экинчи кюн 
а аллай тилекле Запорожье эм Херсон 
областьланы оноучуларындан келедиле. 

Алай бла бу тёрт регионда 23 сентябрь-
ден башлап, 27 сентябрьге дери къол 
кётюрюу баргъанды. Референдумда 
соруу бир эди – Россейге къошулуу. Ол 
кюнледе Россейни Президенти жамауатны 
аллында сёлеше, айырыуланы кезиуюнде 
чыгъарылгъан оноуну къабыл кёрлюгюн 
белгили этеди: «…жууукъ адамларыбызны 
ол мурдарланы оноуларына атып къояргъа 
эркинлигибиз жокъду, аланы къадарларын 
сайларча жюрек излемлерин толтурургъа 
болушургъа керекбиз…» деген эди ол.

Ючкюнлюк къол кётюрюу къалай 
баргъанын  130 халкъла аралы къараучу 
сюзгенлей тургъанды. Сайлаулагъа къа-
тышхан халкъны 90 процентинден асла-
мы РФ-ни къауумуна къошулууну  дурус 
кёргенди. Алай биягъы Киев халкъны бу 
сайлауун къабыл этмейди. 

Россейни Тыш къыралланы ишлери 
жаны бла министерствосу референ-
дум халкъла аралы жорукъланы бла 
правону чеклеринде баргъаныны, 
ООН-ну Уставына, башха халкъла ара-
лы документлеге кёре халкъны жаша-
уун сайларгъа эркинлиги болгъаныны 
юслеринден билдириу этеди. 

ЖАЛЫНЧАКЪСЫЗЛЫКЪ
2022 жылда 29 сентябрьде Владимир 

Путин Запорожье эм Херсон областьланы 
жалынчакъсызлыкъларын къабыл кёре-
ди. 30 сентябрьде уа Кремльни Георги-
евский залында  Россейни башчысы бла 
Донецк, Луганск халкъ республикаланы, 
Херсон эм Запорожье областьланы та-
маталары Россейге къайтыуну юсюнден 
халкъла аралы келишимге къол салгъан-
дыла. Анга кёре жангы регионла Россейни 
къауумунда статусларын сакълайдыла, 
аланы чеклери белгиленедиле.  

Алай бла РФ-ни субъектлерини саны 
85-ден 89-гъа дери кёбейтиледиле, жангы 
регионла Россейни жерлерини атларыны 
тизмесине кийирилгендиле. 

2023 жылда 12 сентябрьде РФ-ни 
Президенти Къырал Думаны къараууна 
Россейде 30 сентябрьни эсде тутууну кю-
нюн – Донецк, Луганск халкъ республика-
ланы, Херсон эм Запорожье областьланы 
Россейге къайтханларыны кюнюн - тох-
ташдырыуну юсюнден законну проектин 
кёргюзтеди. Къырал Дума, ызы бла уа 
Федерация Совет аны тюзге санайдыла. 

Жангы къырал байрамны тарыхы 
алайды. 

ТЮРЛЕНИУЛЕ
Бу жылланы ичинде уа биз хапарын 

айтхан регионлада экономиканы, социал 
сфераны, туризм инфраструктураны 
айнытыу жумушла тамамланадыла. 
Былайда жаланда бир юлгю келтирирге 
сюебиз: 2026 жылны биринчи жарымын-
да Донецкни айнытыуну корпорациясы 
регионну экономикасына 13 миллиард 

сом салгъанды. 2023 жылдан бери бите-
улю инвестицияла 39 миллиард сомдан 
озгъандыла. Быйыл ДНР-де бир ненча 
предприятияны иши жангыртылгъанды, 
ол санда холодильникле, къурулуш кере-
кле, кийимле чыгъаргъан эм башхала.  

ДНР-ни, ЛНР-ни, Херсон эм  Запоро-
жье областьланы айнытыуну програм-
маларында уа 300-ден аслам жумуш 
барды. Аны юсюнден кенгешледен 
биринде РФ-ни Президенти билдирген-
ди. Аны айтханына кёре, РФ-ни жангы 
регионларында 300 минг ишчи жер 
къуралгъанды, 25 минг объект жан-
гыртылгъанды, ол санда школла, спорт 
бла кюреширча майданла, саулукъ 
сакълау учрежденияла, инженер ызла 
эм башхала. 

2022 жылдан бери ишленнген жол-
ланы саны 8 мингден озгъанды: аланы 
узунлукълары 50 минг километрден 
кёпдю. 2030 жылгъа дери уа Азов  тен-
гизни тийреси тёгерек айланнган трасса 
ишлетилирге керекди, ол бир ненча реги-
онну байларыкъды. Ол санда Дондагъы 
Ростовну, Таганрогну, Новоазовскну, 
Мариупольну, Бердянскны, Мелитополь-
ну, Керчьни, Таманьны, Краснодарны, 
Азовну эм башхаланы. «Азов тёгерек 
жолгъа» М-4 «Дон» эм «Таврида» трас-
сала кирликдиле, ала Къырым кёпюр 
бла байланырыкъдыла. 

Тюрлениуле энтта кёпдюле, алай бу 
шартла да тамамдыла регионлада жа-
шауну жангыргъанын кёргюзтюрге.

ТИКАЛАНЫ Фатима 
хазырлагъанды. 

Баш муратлары – тазалыкъ

Керти насыпдан юлюшлюле
Иш бла Жангы Малкъаргъа  баргъаныбызда, къонакъбай, 

бирсилеге хурметлери уллу болгъан, жарыкъ кёллю, ачыкъ 
да ниетли адамланы юйюрлеринде да болгъанбыз. Аллайла-
ны кёрсенг а, миллетинг ючюн кёлюнг  къууанады, къаллай 
сейир халкъны келечилерибиз биз дей, ол къууанчынг бла 
бирге закийибиз Къулийланы Къайсынны «Таулу болгъаным 
– ёхтемлигимди деген сёзлери эсибизге  тюшедиле.  Къо-
накъбайла уа  Киштикладандыла. Энди Солтан бла Сафият 
юйюр къурагъанлы 50 жыл толургъа алай кёп да къалмагъ-
анды. Ала юч жашны ёсдюрюп, беш туудукъгъа да  къууана, 
халал къыйынлары бла жашайдыла. 

Хазна

ЖЫРЫ БАРНЫ ЖОЛУ – КЕНГ
Жыр багъа жетмез саугъа болгъаны белгилиди. Адам къуу-

анч кюнюнде жарыкъ жыр такъгъанды, къыйын кюнюнде кюй 
айтханды, кесини жюрек сезимлерин ары салып. Алгъаракъда 
телевиденияны бир бериуюнде бешжыллыкъ къызчыкъ: «Мен 
магъанасы болгъан жырланы сюеме. Бусагъатда уа ала аздыла», 
– деп, къарс къакъдыргъан эди кесине. Хау, боладыла аз заманны 
ауузда тургъан жырла, алай а унутулмагъанла да кёпдюле, насыпха. 

Малкъар халкъ кёчгюнчюлюкден къайтхандан сора тагъылгъан 
жырланы эшитсем, ол назмулагъа тюбеп къалсам окъугъан ки-
табымда, аладан бир сейирлик хычыуунлукъ келеди да, аланы 
жазгъанлагъа, макъам салгъанлагъа да къайтып ыразылыгъымы 
айтырыгъым келеди. Аллай бир къауум назмуну автору КъМР-ни 
сыйлы артисти Маммеланы Ибрагимди.

Биз арбазгъа киргенлей окъу-
на, жапманы бир къыйырында 

къаланып тургъан картоф машокла 
мында керти да ишни сюйген, аны 
магъанасын, эбин да ангылагъан 
таулула жашагъанларыны бир белги-
си эдиле. Берлакъда уа – къой жюн. 
Артда аны туугъан элим Бабугентде 
таратып келтиргенлерин билгени-
биз а жюрекге бютюнда хычыуун 
кёрюндю.

Солтанны ата-анасы Киштикланы 
Мустафа бла Шахмырзаланы Бийгъа 
сюргюн жыллада Къазахстанда 
къурагъан эдиле юйюр. Анда магъа-
данчыланы Кентау атлы шахарында 
тургъандыла, жети сабий ёсдюр-
гендиле. Къабарты-Малкъаргъа 
къайтыргъа эркинлик берилгенде уа, 
Кёнделеннге келип, анда тохташады-
ла. Ол кезиуде Солтан тёртжыллыкъ 
сабий болгъанды. 

Жангы таулу элни къуралгъа-
нын билгенлеринде, юйюр 

биринчилени санында кёчеди Жан-
гы Малкъаргъа. Эм алгъа мында 
къабартылыла тургъан тийреден юй 
сатып аладыла, бюгюнлюкде мын-
да къызлары Халимат бла Ханипа 
турадыла. 

Солтан а элде мектепни айырма-
лы бошап, Басханда автомеханикге 
окъугъанды, бу жаны бла хунерин 
белгилерчады. «Жангы Малкъар» 
совхозда уллу машинаны жюрютюп, 
узакъ заманны бет жарыкълы урунн-
ганды. «1973 жылдан бери машина 
жюрютеме. Шукур, анча заманны 
ичинде тырнагъымы окъуна ачыт-
магъанма», - дейди кеси уа. 

1986 жылда апрель айда Черно-
быль АЭС-де болгъан авария, айхай 
да, бюгюн да кёплени эслериндеди. 
Киштик улу уа ол салгъан къыйын-
лыкъны, хатаны кетериуге къатышхан 
жашларыбызданды. Ары аны экинчи 
толкъунунда элден дагъыда тёрт жаш 
бла ийгендиле, жарсыугъа, энди 
ала дунияларын алышхандыла. Ол 
кезиуде уа Солтан энди юйдегили 
да болгъанды, Хадис бла Ахмат а 
аталарын ашыгъып сакълагъандыла. 

-Бизни Краснодаргъа элтип, анда 
айны ичинде юйретгендиле. 

Ызы бла уа Чернобыльде юч айны 
ишлегенбиз от ёчюлтюучю машина 
бла. Бирсиле къалгъан-къулгъан 
жерлени ойсала, андан букъусу ёрге 
хауагъа кётюрюлмезча, суу къуйгъ-
анбыз. 

Бизни аллыбызда баргъан жашла 
уа бютюнда къыйналгъандыла: ала 
мекямланы чардакъларына минип 
ишлегендиле. Ууланыудан сакъла-
рыкъ абериле уа жокъну орунунда 
болгъандыла.  Кёз аллыбыз къа-
рангы этип да бек къыйналгъанбыз. 
Ишибиз эки сменнге баргъанды, 
солугъан жерибиз а Чернобыльден 
12 километр узакълыкъда эди. Аш-
сууларын боллукъду махтаргъа, алай 
эсе да, башыбыз ауруп, кёлюбюз 
аман этип, аш ашаялмагъанбыз, 
анга кёре къыйналып да жюрюген-
биз, - деп эсгергенди ушагъыбызны 
кезиуюнде Солтан ол кюнлени. 

Киштик улу «ЧАЭС-де авария 
къыйынлыкъны кетериуге къатыш-
хан» деген майдал бла да саугъа-
ланнганды. Андан да уллу саугъагъа 
ала юйюрге ол кезиуде Динисламны 
къошулгъанын санагъан эдиле. 

Юйюрню анасы Сафият а Сал-
пагъарладанды, ала уа Жангы 

Малкъаргъа Къарачайны Учкулан 
элинден озгъан ёмюрню жетми-
шинчи жылларында келгендиле. 
Алада уа онбир сабий ёсгенди. Ана-
лары Къудайланы Камилят бу элде 
жашагъан эгечи Мариямны бла 
къарындашы Хаджи-Муратны, бирси 
жууукъларыны къатларында болур-
гъа излеп, бери алай кёчгендиле. 

«Биз бери келгенибизде, жетинчи 
классха бара эдим. Хар затны иги 
ёсгени, тирликни, бютюнда кёгетлени 
элпекликлери, монглукъ бизге бир да 
сейир кёрюннген эди», - деп къошу-
лады Сафият ушагъыбызгъа. 

Мында мектепни бошагъандан 
сора уа, ол Тырныауузда аз вольтлу 
аппаратураланы заводунда къарын-
дашы Бийнёгер бла бирге ишлеген-
ди. Ызы бла Владикавказда уста-

лыгъына кёре окъуугъа да киргенди, 
алай эсе да, къадар кеси оноуун этип, 
ол онтогъуз жылында Киштикланы 
уллу юйюрлерине къууанч келтире, 
алагъа келин болады. 

Ол кюн Солтанны юйюнде къо-
накъда болгъаныбызда, аны 

эгечи Ханипа да анда эди. Алай бла 
уа биз эгеч-къарындаш, къайын-ке-
лин арасында хурметни, бир бирни 
багъалауну кёрдюк эмда сездик. 

- Сафият бизге келгенде, алыкъа 
гитче эдим. Той ол кезиуде арбазлада 
баргъанды, анга уа, жаланда жууукъ-
ахлунг угъай, саулай эл жыйылгъан-
ды. Бизни юйде биринчи тоюбуз эди 
да, хар не да сейир эди манга. Келин-
ни ау тюбюнден бюгюнлюкдеча терк 
окъуна чыгъарып къоймагъаныбыз-
ны, алай эсе да, ол отоуда машина 
бла жаулукъла эшип тургъанын унут-
майма. Былайда жюнню кёргенсиз, 
бусагъатда эшиуню кёпле къойгъан-
дыла,  Сафият а – угъай. Ол бизни 
бла ушакъ эте олтурса да, къолун 
бош тутмайды, юйренип къалгъан 
хали алайды. Аны бишлакълары уа! 
Аланы элде кёпле биледиле эмда 
сюедиле. Сабийлигимде мектепден 
келириме келин картоф бла этни 
бирге биширип турса, андан татыулу 
бир зат да кёрюнмегенди, - дейди 
Ханипа, ушакъгъа къошула. 

Аллай, ол келтирген аз юлгюледен 
окъуна адамланы бир бирге хурмет-
лерин сезерге болады. Былайда Са-
фиятны иш кёллю, заманын бошуна 
оздурмагъан таулу ана болгъаны да 
ачыкъланады. Аны эшиуюне къайт-
сакъ, анга дайым да чындайлагъа 
бла ёрге жанлагъа буюртмала кел-
генлей турадыла. Чындайланы уа ол 
тёрт ийне бла эшеди. Огъарыда аны 
бишлакъларыны юсюнден сагъы-
нылгъанды, аланы уа ол юйдеги мал-
ланы сютлеринден эрттегили амал 
бла этеди, бюгюннгю порошокланы 
хайырланмайды. Юйде келинчик да 
бишлакъ сыгъа билгенине къууана: 
«Ол да менден артха къалмайды, 
къолу ариу жарашады», - дейди.

Биз картофланы юсюнден да 
сагъыннган эдик, элде уа аны 

терк жетген тюрлюсюн февральда 
окъуна саладыла. Аны урлугъун жыл 
сайын да ёзгертселе уа, ол заманда 
тирлик элпек болгъанын да ангы-
латхандыла. Картофну къазып, аны 
жыйгъанларындан сора уа, наша, 
къудору саладыла. Шукур, тирлик-
ге жер табылады, ол аз да зыраф 
болмайды. Бирси республикаладан 
окъуна келип, аны юйден сатып ал-
гъанла бардыла. 

Айхай да, таулу малсыз болмайды. 
Андан къуру турмазын, мал таулу 
адамны юйюне монглукъ, берекет 
да келтиргенин а Солтаннга атасы 
Мустафа тюшюндюргенди. Аны 
алайлыгъын жашау кеси да ачыкъ-
лай, Киштик улу тууар малла, ууакъ 
аякълыла да тутады. Бюгюнлюкде 
тогъуз саууллукъ ийнеги барды, 
алгъын ала иги да кёп эдиле. Эрин-
меген эмда эрикмеген, не ишни да 
эбин билген адам юйюр тута билге-
ни да хакъды. 

Быллай юйюрде ёсген жашла, ту-
удукъла да жигердиле. Ала, халкъда 
айтылыучусуча, «Алма,  биш, ауузума 
тюш» деп тургъанладан тюйюлдюле, 

ишни сюйген, баш кечиндире билген 
адамладыла.

Юйюрню тунгучу Хадис кёп жыл-
ланы Ич ишледе бет жарыкълы 
уруннганды, бюгюнлюкде «Эльбрус 
Органик» ООО-да ишлейди, юч жаш-
ны атасыды. Ахмат такси жюрютеди, 
Динислам да, университетни бошап, 
тамата къарындашы бла ишлеп ту-
рады. Аны, аналарыныча, жыргъа, 
къобузгъа хунери да барды. 

Къайсы аппаны-ыннаны да къу-
уанчы - туудукъларыдыла. 

Аладан таматала Азнор бла Тамер-
лан юристлеге окъуй турадыла. 
Окъуулары контракт бла болгъан-
лыкъгъа, ала, ауурлукъну юйюрге  
тюшюрмей, ортакъгъа жер алып, 
бахча ишлейдиле. 

Тамерлан гитчеликден да эркин 
тутушуу бла кюрешгенди. Республи-
ка даражада, андан тышында да 
жетишимлери асламдыла. Ислам 

алыкъа мектепге жюрюйдю. Ол а, 
аппасыча, техниканы сюеди. Аякъ 
машиналаны чачып, аланы жыйып 
кюрешгенлей турады. Аны  мото-
блокну кеси аллына жыйышдырып 
къойгъанына да жууукълары сейир 
этедиле. Туудукъланы кичилери Фа-
тима бла Алим алыкъа садикге жю-
рюйдюле. Аппалары бла аммалары 
уа алагъа дагъыда къошулурун тилек 
эте жашайдыла. 

Айхай да, къайсы юйюрге да за-
манында келинле, киеуле къо-

шулсала, ата-анагъа, жууукъ-ахлугъа 
ол энчи къууанчды. Киштикланы 
тамата келинлери экиси да элденди-
ле, ала Отарлары эм Атмырзалары 
бла жууукъ юлюшлюк жюрютедиле. 

Гитче келин а Чегем ауузунда Чек-
келаданды. Ол кюн биз юйде аны 
да кёрдюк эмда аны ёсдюрген, юй-
ретген ата-ана да ыспасха тийишли 
болгъанларын белгилерге сюебиз . 
Нек дегенде адеби, ариу къылыгъы, 
къатындагъылагъа хурмети бар 
адам кимге да хычыуун кёрюннгени 
сёзсюздю. Бютюнда ол жаш тёлю-
ню келечиси болса, аллай ышаннга 
къууаннган да этебиз - эрттеледен 
келген ариу адетлерибиз сакъланн-
ганларына. 

Киштиклада, хар таулу юйюрдеча, 
Къурман, Ораза байрамлада 

юйюр бирге жыйылгъаны тёреди. 
Алай эсе да, ала барысы да бирге 
жыйылыр ючюн, чурум-сылтау из-
леп турмайдыла, ата юйге терк-терк 
келедиле. Солтан бла Сафият юйюр 
къурагъан кюннге уа бютюнда энчи 
магъана бередиле, быйыл а энди 
ала бирге жашагъанлы декабрьде 
49 жыл толлукъду. Ол кюнню уа кес-
леринден да бек сабийле ашыгъып 
сакълайдыла. 

Киштикланы ырахатлыкъдан толу 
арбазларында олтура, къайда да 
таулу таулулай къалгъанына бю-
тюнда къууандыкъ. Нек дегенде 
ол ышан бизни халкъгъа бютюнда 
бюгюнлюкде бек керекди. Алай бла 
тёлюлени араларында байламлыкъ, 
адет-тёрелерибиз, юйюр турмушда 
жюрютген энчилигибиз сакъланн-
ганлай къаллыкъдыла. Бегирекда 
ол кюн биз Сафиятны сыфатында 
от жагъаны жылыуун сакълагъан, 
баш иесине, къайынларына хурметни 
билген таулу ананы кёрдюк. Сабыр, 
жумушакъ халлы таулу тиширыу. 

Алагъа къарай: «Кенг жюрекли, 
бар затха болгъаныча шукур эте бил-
ген, таза ниетли адамла», - деп келди 
кёлюме. Бу юйюрде ол кюннгю бере-
кет, къонакъбайлыкъ, ачыкълыкъ да 
анга толусунлай шагъат эдиле. Аллай 
таза ниетли адамланы къатларында 
уа кесинг да аланы иги кесекден бери 
да танып тургъанча болуп къаласа. 

МОКЪАЛАНЫ Зухура. 

Аны жамауатны асламысы ак-
тёрча таныгъандыла бек алгъа. Ол 
сахнада кёп сыфатха жан салгъан-
ды: «Ромео бла Джульеттада» Ка-
пулетти бла Корефей, «Таулада танг 
жарыйды» деген драмада Мусука-
ланы Ахмат бла Смирнов, «Тейри 
къылычда» Кряж, «Хыйлалыкъ бла 
сюймеклик» комедияда музыкант 
Миллер, «Майсараны хыйлалары» 
комедияда Хажи, «Сын ташда» 
Аслангерий, «Фатимада» къызны 
сюйген жашы, артда баш иеси, 
«Артутайда» Тенгиз, «Дуэньяда» 
кеф эфенди, «Машенькада» про-
фессор Горностаев, «Къанлы той-
да» Къайтукъ…

Дагъыда Ибрагимни сахначы-
ла драматургча да билгендиле. 
Бир къауум пьесаны авторуду ол: 
«Жаралы жугъутур», «Сюйме-
кликни поэмасы», «Къурман», 
«Шамай къала», «Кёзлери болгъан 
сюймеклик», «Ёрюзмек», «Киши 
жеринде», «Жокъду мени атам», 
«Ыннаны дарманы», «Айлыкъ 
турмала», «Элибизни адамлары», 
«Эртте-эртте»…

Фахму кеси жангыз келмейди 
деген айтыуну кертилигин Ибра-
гимни жашау ызында кёрюрге 
боллукъду. Ол дагъыда ариу сёзлю, 
жюрек сезимли назмуланы, терен 
магъаналы тамсиллени авторуду. 
Аны «Чалгъы», «Санга саугъам», 
«Жарыкъ танг», «От жанады», 
«Сокъ, сыбызгъы», «Чакъыр мени», 
«Сайламала», сабийлеге «Юзмез-
де», «Хасан бла хораз» деген эм 
башха китаплары бардыла.

Башында айтылгъаныча, Мам-
меланы Ибрагим бек ариу жыр-
ланы да авторуду. Сёз ючюн, аны 
назмуларына Отарланы Омар 
макъам такъгъан «Келин келеди» 
деген жыр бусагъатдагъы тойланы 
да жарытады. Ол аламат алгъыш 
тилекледен толу, адетни шартла-
рын сакълагъан жырны биринчи 
Омар кеси жырлагъанды. Бюгюн 
аны Газаланы Алим, башха жашла 
да айтадыла.

Келинни алып келебиз, жол 
                                              беригиз!
Бек ариуун сайлагъанбыз, ма 
                                          кёрюгюз.
Къолан кюйюзле жайыгъыз, 
                                     жолубузгъа,
Толу аякъ тутдуругъуз 
                                      къолубузгъа…
Аллай халкъ алтмыш жылдан 

бери жырлап келген жырладан 
бири уа «Терезенги жарыгъы» 
дегенди. Анга макъам композитор 
Жеттеланы Мустафир такъгъан-
ды. Аны белгили жырчыларыбыз 
Жанатайланы Исмайыл, артда 
Текуланы Махмут жырлагъандыла. 
Бусагъатда уа аны, «Сюймеклик» 
деген проектине салып, Аппайланы 
Арис айтады. Назмуну жумушакъ 
сёзлери ариу макъам бла аламат 

келишип, жюрек къууандырадыла. 
Бусагъатда аны Батчаланы Таулан 
жангыртханды.

Мен сени излеп келеме,
Ингир сайын тёзалмай.
Жашыртын къарап турама,
Терезенгден кёз алмай.
Акъырын жырлайма,
Сюймеклик излейме.
Терезеден шо
Тышына къара деп тилейме…

Бош, тынч ангылашыннган, алай 
да айтылгъан сёзле бла сезимни 
ариулугъун, тазалыгъын кёргюзте-
ди автор. Бюгюн жазылгъан жыр-
лада быллай бир теренлик тапхан 
къыйынды. Дагъыда анда быллай 
сёзле бардыла:

Ингир сайын терезени
Алай кенгнге ким ачад? – деп.
Тырманмыды ол, къоркъуумуду, 

алайлай сюйгеними бирле менден 
алгъа болуп, къачырып кетселе деп. 
Хау, аллай къоркъуу да барды:

Огъесе сени терезенг
Башханымы жарытад?
Ма быллай ариу жырлагъа тын-

гылагъанды тамата тёлю. 
Алтууланы Зоя жырлаучу «Санга 

ашыгъып барама» деген жырны 
да сёзлерин Маммеланы Ибрагим 
жазгъанды. Музыкасы уа Жеттела-
ны Мустафирниди. Бу жыр да бир 
да болмагъанча жумушакъ айты-
лып, къызны бла жашны арасында 
таза сезимни ачыкълайды. Айхай 
да, жырны жаш айтыргъа керек 
эди. Баям, Зоя аны жаратып, кеси 
алгъанды. Эсигизде болур:

Айтмасанг да мен билеме
Сен эрттеден сакълайса,
Хар къарелдини мен сунуп,
Чыгъып жолгъа къарайса…
Бюгюн а бу жырны Алла Бой-

ченко айтады. Ол: «Мен бу жыр-
гъа сабий заманымдан тынгылап 
тургъанма. Алгъаракъда реперту-
арыма былай бир романтика къо-
шайым деп келгенди эсиме, ансы 
къуруда патриот жырланы айтама. 

Арсен Батруков оранжировщик 
болуп, жыргъа жангы тёлюле эс 
бурурча, ол аланы къууандырыр-
ча, жарыкълыкъ, къууанч берирча 
этерге кюрешгенбиз. Алла Бойчен-
ко проектине да «Мен билеме» деп 
атагъанды Маммеланы Ибрагимни 
сёзлери бла.

Маммеланы Ибрагимни бла 
Жеттеланы Мустафирни «Татлы 
жукъла» деген жырлары не за-

манда да романтикалы зауукълукъ 
бергенди тынгылагъанлагъа. Аны 
«Учкекен» жыр ансамбль да бек 
ариу айтады. 

Сени бетинге тёгюле турад
Жарыкъ нюрю толгъан айны,
Тауладан келген салкъын 
                                          аязчыкъ
Чачынгы сабыр сылайды…
Бу жырны да жангыртханды бю-

гюнледе Алла Бойченко. «Биринчи 
бу жыргъа «Сюймекликни вальсы» 
деп аталгъан эди. Бюгюн анга «Бел-
ляу» деп атап турады Батчаланы 
Таулан. Аны башха магъанасын 
ачханды жырчы къыз. Бу жыргъа 
этилген клипде алгъа жаш тиши-
рыу айтады бу жырны, бешикде 
баласын тебирете. Артда уа Уллу Ата 
журт урушну эпизодлары башлана-
дыла. Жырны ахыр кесеги урушдан 
къайтмагъан жашлагъа жиляуча 
эшитиледи. Жангы фахмула жангы 
магъанадан толтурадыла халкъ 
сюйген эски жырланы. Дагъыда бу 
жыргъа «Салкъын аязчыкъ» деген 
ат бергенди Лайпанланы Расул. 

«Кел, ариучугъум» деген, От-
арланы Омар макъам да салып, 
кеси жырлагъан жырны да ёмюрю 
узунду. Бу аламат жыр Текуланы 
Амырбийни репертуарына да кир-
генин айтыргъа керекди. 

Къалым излейдиле сени ючюн, 
Алайсыз сени манга бермейле, 
Мен санга саулай дунияны 
                                         мюлкюн, 
Берлигими уа, баям, билмейле…
Маммеланы Ибрагимни назму-

ларына тагъылгъан «Сокъ къобуз-
ну» (Бизде – биченчи жыйында, 
Ингир сайын адетди той…) деген 
жырны композитору Ногъайлыла-
ны Мажитди. Ол ана тилибизде бек 
жарыкъ, иш кёллюлюкге махтау 
салгъан, къобуз бла айтылгъан 
жырды. Аны бюгюн Тёппеланы 
Алим, Бёзюланы Солтан эмда Акъ-
байланы Лаура айтадыла. 

«Сакълайма сени» (Сакълайма 
сени, термилтме мени, Аллынга 
къарап турама…) деген жырны 
бусагъатлада Чыпчыкъланы Свет-
лана жангыртханды. 

Туменланы Жаннет жырлагъан 
«Чакъыр мени» (Жулдузладан 
толгъан салкъын кечеледе Мен 
сени излейме, сюеме кёрюрге) 
деген жырны сёзлери да Ибрагим-
нидиле, макъамын а Бёзюланы 
Алим жазгъанды. Аны Таукенланы 
Марзият да жырлагъанды, дагъыда 
Аппайланы Ислам айтады. 

Ибрагимни «Жукъла, балам» 
деген назмусуна Жеттеланы Муста-
фир жазгъан эди кеси заманында 
макъам. Ол халкъ чыгъармачы-
лыкъны юлгюсюнде тагъылгъан 
бешик жырды. Анда быллай сёзле 
бардыла:

Ай акъ булутха батханды,
Ол да жукъларгъа жатханды,
Жулдузчукъла да, кёз къагъа,
Башлагъандыла жукъларгьа.
Жукъла сен да, балачыгъым,
Мени ариу таначыгъым...
Ма быллай аламат жырла такъ-

гъандыла композиторла Маммела-
ны Ибрагимни сёзлерине. Бу чыгъ-
армала къыйын сынауладан ётген 
– Уллу Ата журт урушну аллындан 
ахырына дери, кёчгюнчюлюкню 
кёрген авторну къаллай таза, ариу 
жюреги болгъанына, жюрекден 
келген керти сёзню узакъ созулгъан 
ёмюрюне, ол унутула билмегенине 
шагъатлыкъ этедиле. 

Алай а бир шарт жарсытады: 
бусагъатлада концертледе жыр-
ланы авторларын асламысында 
билдирген да этмейдиле. Къалай 
эсе да ол шарт арадан кетип ба-
рады. Поэтле, композиторла жыр 
тагъып къууандыргъанлары адет 
эди не заманда да. Бюгюн ол затны 
Жалгъан интеллект этеди. Эртте-
ден бери айтыла келген ол не бу 
жырны жырласала да бизни керти 
да фахмулу, ол жаны бла уллу окъуу 
юйлени бошап келген жашла бла 
къызла, назмучуну, композиторну 
атлары сагъынылмайды неда алы-
шындырылып окъуна айтылады. 
Аны арталлыда билмегенле окъуна 
боладыла. Жаш поэтле туумагъан 
заманда этилген жырлагъа аланы 
атлары айтылып да къалады. Тын-
гылайдыла ала да. Ол а тюзмюдю?!

МУСУКАЛАНЫ Сакинат.

Атасын ол эсине келтиралмай 
эди, тюзюн айтханда уа, ар-

таллыда танымай эди. Алай ата-
сын да, экинчи къызы тууарындан 
арталлыда хапары болмай, Къы-
зыл Аскерде къуллукъ этерге алып 
кетедиле. Алай бизни жигитибизни, 
биз хапарын айтырыкъ къызчыкъ-
ны, абадан эгешчиги болгъанды. 
Ма ол таный эди атасын. Битеу 
жууукълары бла бирге ариу атасы 
Созайланы Дауутну ашыргъанын 
бир да унуталмаучу эди. Сабий 
атасына жабышып… алай сюе 
эди ол аны къоюнуна алып, къаты 
къысып къучакъларын. Алай Дау-
ут, къара намысны тутуп, жууукъ-
ларыны къатында эталмады алай, 
къучакълаялмады жюреги изле-
генича. Жаланда къызчыкъ аны 
бутуна къаты къысылгъанында, 
жылы, баласына сюймекликден 
толгъан къолу бла чачын сылады. 
Бир ненча айдан сора аны сюйген 
юй бийчеси Дауутха энтта бир 
къызчыкъ саугъаларыгъын, аны 
атына уа Тамара атарыкъларын а 
билмей кетди. Къолунда эки гитче 
къызчыгъы бла жаш тиширыугъа 
сынаргъа тюшгенни айтып ангы-
латхан къыйын эди. 

Абадан къызчыгъы Фазика 
ажымлы ауушады. Жаш ана, 
ишини бла юйюню ортасында 
жетишалмай, баласына сюй-
меклигин берип тойдуралмай, 
жан кечиндиргенди. Тамара уа 
анасын жаланда эрттенликде 
бек эртте, жукъу арасында неда 
кече кечгиде, биягъы жукъу хор-
лай башлагъанында, кёргенине 
юйреннген эди. Юй жумушлагъа 
кесчиги тюзелип, андан сора да, 
бир ненча къычырым узакълыкъда 
орналгъан мектепге жюрюп билим 
алгъанды. Алай табийгъатдан 
келген фахмусу болур эди - ол 
дерслеринден бла билимден уллу 
зауукълукъ тапханды. 

Ингир сайын а, бютюнда къыш-
да, жууукълары, абаданла 

бирге жыйылып, сюйген Холамла-
рын эсгере, ары къайтыргъа тер-
миле, хапар айта эдиле. Кавказгъа, 
Герпегежге, Холамгъа – энди бу 
жерлеге барыргъа Тамарачыкъны 
да эм уллу мураты болгъанды. 
Анда, абаданланы туугъан жерле-
ринде, тауладан саркъгъан таза 
шаудан суудан ичип, жюреклерин 
сууутургъа сюе эдиле къартла. 
Аламат къышланы кёрюп жашар-
гъа, таза сууладан ичерге, ол ай-
тылып тургъан жерледе насыплы 

болургъа Тамара да бек сюеди. 
Туугъан жерибизге къыз 1958 

жылда халкъыбызны асламы бла 
бирге къайтханды. Алай сабий му-
ратларындагъы Холамгъа угъай, 
жууукълары оноу этип, Вольный 
Ауулда тохтагъанды. Акъырын-
акъырын жашау мурдор сала, 
кеслерин келишдире, жашагъан 
жерлерин жаратадыла, кеслерин 
да сюйдюредиле. 

Тамара школдан сора педу-
чилищеге кирип, аны жети-

шимли бошайды. Бабугентни 
интернатында къаршы жууугъу 
Бёзюланы Биляка бла бирге ишлеп 
тургъанды. Артдан артха аны жа-
шауунда билим берген юйле бири 
бирин алыша эдиле. Нальчикдеги 
университет, Москвада Суратчы-
ланы академиясы. Жарсыугъа, 
академияны юйюр болумларына 
кёре бошаялмагъанды. 

Алай ариулукъгъа сюймеклик, 
тазалыкъгъа бла кертиликге ий-
наныу аны ёмюрюню баш жоругъу 
болгъанлай къалгъандыла. Бош 
заманында Тамара сурат ишлей 
эди. Тенглерини, биргесине иш-
легенлени суратларын кеслерине 
саугъалап аз кере къууандырмагъ-
анды. Табийгъатны суратлаугъа 
да уллу эс бургъанды. Андан сора 
да, эшиуню бек жаратханды. Аны 
къол ызы бусагъатда да кёпледе 
сакъланады. 

Бизни бюгюннгю жигитибиз кёп 
жылланы Хасанияны орта шко-
лунда ишлегенди. Ишчи тенглери 
аны юсюнден былай айта эдиле: 
«Тамара Дауутовна 4-5 сагъат 
ишлеп, кетип къалгъанладан 
болмагъанды. Аны ишчи кюню 
10 сагъат болуучу эди. Дерследен 
сора сабийлени шахарда чыгъ-
армачылыкъ арагъа элтип, ала 
анда тюрлю-тюрлю кружоклада 
юйреннгенлеринден сора, юйле-
рине ашырып, ишчи кюнюн алай 
бошаучу эди». Аны ючюн болур 
эди сабийлени аталарындан бла 
аналарында аллай бир ыспас 
сёз эшитгени да. Артда уа, иги 
кесек жылла озгъандан сора, 
ол сабийле ёсюп, бирер жерде 
орналгъанларындан сора да, сюй-
ген устазлары аланы шуёхлары 
болгъанлай тура эди.

Артда аны урунуу жолу би-
ягъы педколледжге келти-

реди. «Школда ишлемеген устаз 
орта эм бийик билим берген 
окъуу учреждениялада устаз 
болалмайды. Чынтты педагогну 

жолу школдан башланады!»-
деучю эди ол кеси уа.

Анача, сабийге жарсый биле 
эди ол. Андан сора да, берген 
жумушуну толтурурларын излей 
эди. Устазлыкъ билим ала тургъан-
ладан да кёп китап окъурларын, 
жангы затлагъа юйренирлерин 
тилей эди. Кесини илму ишин да 
жашауунда кёрген, алгъан сына-
мына таяна жазып, жетишимли 
къоруулагъан эди. 

Тенглери бек хурметлегенди-
ле, сюйген да этгендиле. Бир 

заманда айтырын артха салмагъ-
анды неда бирлени кюйлеринден 
къоркъмагъанды. Жан аурута би-
лиуюню юсюнден а энчи айтырча-
ды. Орамда иесиз къалгъан итле, 
киштикле да аны табыучу эдиле. 
Тюкеннге барса, орамгъа чыкъса 
да, ала, чабышып, Тамараны къа-
тына жыйылгъандыла. 

Керти адамны, огъурлу устазны 
юсюнден аны таныгъанла, бил-
генле да оюмларын айтханлай, 
жазгъанлай турадыла. Инсанны 
ызындан аллай бир жылыулу 
эсгериу къалгъаны ол да кесича 
бир насыпды, арабыздан кетген 
адамны аты алай бла жашап тура-
ды, бизни да игиликлеге итиндире, 
кёллендире.

«Бир жол Тамара Дауутовна-
ны юйюне баргъан эдим 

къонакъгъа. Ол юйню арбазы 
жаннет бахчагъа ушап, саулай 
жарсыуларымы чачхан эди. Юй-
юню ичиндеги тазалыкъ, ариу-
лукъ, юйню иесини хар нени да 
кеси жерине жарашдырып сала 
билиую эсимде бек ариу къал-
гъанды. Кандидат ишин да ариу-
лукъну бла поэзияны дуниясына 
жоралагъаны сейир тюйюлдю.

Аны ол 2010 жылда къоруулагъ-
анды. Саулайда кандидат дис-
сертациясын 1940-1980 жыллада 
къарачай-малкъар поэзияда эн-
чиликлеге атагъан эди. Биз, диссо-
ветни келечилери, ол ишни тынгы-
лылыгъына, жазылыу ызына, сю-
зюуюню тюзлюгюне, теренлигине, 
сёлешиу тилини хычыуунлугъуна 
да сейир этип тынгылап, зауукъ-
лукъ тапхан эдик. Комиссияны ке-
лечилери анга берген соруулагъа 
жууаплары уа тюз бир аламат жыр-
гъа ушай эдиле. Сёзсюз, дуния бла 
бир теория материал излегени, 
окъугъаны, билгени да шарт кё-
рюне эди. Жюрек халаллыгъы бла 
ачыкълыгъы чексиз болгъандыла 
Тамара Дауутовнаны», -деп эсгере-
ди Тамараны филология илмуланы 
доктору Кючюкланы Зухура. 

«Керти, тюз акъыллы адам 
болгъанды бизни устазы-

быз. Экинчи анабызгъа санай 
эдик аны. Жашаугъа ариу кёзден 
къараргъа, игини амандан айыра 
билирге юйретгенди. Ариу суратла 
ишлеп, бизни кёп къууандыргъан-
ды. Жашауундан, тарыхдан да 
сейир хапар айтыучусу эсимдеди. 
Бизни аталарыбызны бла аналары-
бызны барын да таный эди. Аппа-
ларыбызны бла аммаларыбызны 
да сурашдырып, таныгъанларын 
тансыкъларгъа излегени кёз ал-
лымда турады. Адамла да аны 
алай сюе эдиле. 

Хар бирибиз бла энчи ишлеген-
ди. Биз ангыламагъан тема болса, 
дерследен сора къоюп, аны ангы-
латхынчы жибермеучю эди. Чынт-
ты устаз болгъанды. Созайланы 
Тамара Дауутовнаны аты эсибизде 
ёмюрге къаллыкъды», - дегенди 
Ностуланы Лиза.

«Хар адамны да жашауунда 
анга ариу жол кёргюзтген, 

аны абынса да, жыгъылмазгъа, 
жыгъылса да, тюнгюлмей тик 
къоба билирге юйретген устазла-
рымдан бири Созайланы Дауутну 
къызы Тамара болгъанды. Бю-
гюнлюкде устазлыкъ жашауумда 
бир зауукълукъ бар эсе, ол да 
анга ушаргъа излегеним, аны са-
бийлени саулай жюрегим бла сю-
ерге юйретгени ючюн болур. Аны 
таныгъаныма, кёп акъыл сёзюн 
эшитгениме, инсанлыкъ энчили-
гими айныуунда уллу къыйыны 
болгъанына бек ёхтемленеме!» 
- дейди Ахматланы Заур.

Басмагъа ТЕМУККУЛАНЫ 
Асият хазырлагъанды.

Ич дуниясыны ариулугъу ишинде да ачыкъ кёрюне эди
Ахшы инсанны аты, ол дуниясын алышындыргъандан сора да, аны таныгъанланы эслеринде, жашауларында сакъланады. 

Аллай багъалы адамыбызны, чынтты устазны эсгерип жазады бизге Махийланы Азиза.

РусГидро компанияны Къабар-
ты-Малкъарда бёлюмю, Респу-
бликаны Сабий экология-биология 
арасы да болушуп, Нальчик сууну 
жагъасын кир-кипчикден тазала-
угъа жораланнган «оБЕРЕГАй» 
деген акцияны бардыргъанды. 
Анга къатышыргъа сюйгенлеге, 
ол санда сагъынылгъан араны 35 
окъуучусуна, гидроэнергетикле 
къол къапла, машокла, юс кийим-
ле юлешгендиле, кеслерин да таза 
суу эмда аш бла жалчытхандыла.

Бу жумушха къатышханла къыс-
ха заманны ичинде 57 машок кир-
кипчик жыйгъандыла. Аны барын 
да, баям, черекни жагъасында 

солугъанла къоюп кетгендиле.
Ангылатыу-профилактика ишге 

да эс бурулгъанды: акция бар-
дырылгъан тийреде «Тилейбиз, 
кир-кипчик къоймагъыз! Былайны 
сабийле тазалагъандыла!» деген 
жазыулары болгъан белгиле ор-
натылгъандыла. Акцияны къурагъ-
анла аланы кёрген адамла туугъан 
жерлерини тазалыгъына сакъ 
кёзден къарарла деп ышанадыла.

РусГидро-ну бизни республикада 
бёлюмю Сабий экология-биология 
ара бла эрттеден бери байлам-
лыкъ жюрютеди. Аны окъуучулары 
бу жумушха хар жыл сайын къаты-
шадыла, табийгъатха аяулукъну 

юлгюсю боладыла. Компания, ала 
салгъан къыйыннга багъа берип, 
кеслерин да хар кере саугъала 
бла ашырады, деп билдиргендиле 
РусГидрону пресс-службасындан.

«ОБЕРЕГАй» жумушну магъа-
насы жаланда тийрелени тазалау 
бла чекленип къалмайды, аны 
ёсе келген тёлюню тюз жаны бла 
юйретиуню бир кесегича кёрюрге 
тийишлиди. Сабийлени эколо-
гиягъа къарамларыны къалай  
тюрленнгенин, ала аны тенгле-
рине, ата-аналарына жетдирирге 
кюрешгенлерин биз кесибиз да 
эслейбиз», - дегенди экология-
биология араны устазы Елена 
Берданова.

УЛБАШЛАНЫ Мурат.

КЪОНАКЪЛАНЫ Хасан

«Хореограф, суратчы да излейбиз»
Саулукъ

Сурат этюд

 Итиниулюк
 Прокуратура

Аманлыкъланы тохтатыу мадарлары

«Адам саны аз 
эсе да, эл жашайды»

Ангылатыу Къармашыулукъ

- Жамиля, быллай жер ачаргъа 
къалай оюм этгенсиз?

- Эм алгъа, ингилиз тилге сабий-
лени юйретир муратым бар эди. 
Аны бла чекленип къалмай, манга 
жюрюрюк сабийлени юслеринден 
оюмлай, жашчыкълагъа бла къыз-
чыкълагъа, иги сагъыш этерча, 
баям, аш да керек болур деген 
акъылгъа келгенме. Сёз ючюн, 
бир-бир сабийле бери эрттенликде 
келедиле, башхалары уа - тюшден 
сора, мектепде окъугъан заманла-
рына кёре. Сабийлени ата-аналары 
ишде болгъан заманда, биргеле-
рине аш алалырча бузлатылгъан 
ашла да этебиз.

- Хычинлени къуру сабийле да 
ала болмазла былайда?

- Хау, кертисин айтханда, окъу-
учуларым ашны алай кёп да ал-
майдыла жууукъ жашагъанлары 
себепли. Алай тёгерекде жашагъан 
адамла, бегирекда къабартылыла, 
хычинлерибизни жаратып аладыла. 
Эгечим да, бош кюнюнде келип, 
тюрлю-тюрлю бёрекле этеди.

- Ингилиз тилден дерслеригизни 
уа къаллай методика бла барды-
расыз?

- Мен омакъ китапла алмайма, 
окъуучуларыма да алдырмайма. 

Ала багъадыла, къыйындыла, ин-
гилиз тилге юйретирге болушлукъ 
этмейдиле. Мектепде окъутхан 
китапла бла хайырлана, оюн халда 
болгъан энчи методикамы къу-
рагъанма. Анга кёре дизайнерни 

болушлугъу бла сёзлени къауум-
лап, карточкалагъа жыйышдыра-
ма. Жангыз кесим хайырланнган 
бусагъатда 13 оюн барды, хар 
биринде уа 51 сёз. Алай бла сёзле, 
оюн халда туура этилип, сабийлени 

эслеринде къаладыла, тиллерин 
байыкъландырадыла.

- Юй иш а кёп беремисиз?
- Юй иш а бермейме. Аны артыкъ 

магъанасы болмаз, деп сунама. 
Юй ишлери мектепде топпа-толуду.

- Хар сабий бла энчими огъесе 
къауумла бламы барады ишигиз?

- Окъуучула бла къауум-къауум 
ишлейме. Былай ишлеген заман-
да сабийле бир бири бла эришген 
этедиле, нени да иги билирге кю-
решедиле.

Багъасы да, къауумлап ишлеген-
де, учуз келеди. Кесим да тёрт са-
бий ёсдюргеним себепли, къыйын 
болгъанын ангылайма.

- Ары дери уа бир жерде урунн-
ганмысыз?

– Мектепде да, СГУ-да да ишле-
генме, онтёрт жыл стажым барды. 
Он жылны Бизнесни институтунда 
тыш къыраллы лекцияланы орус 
тилге кёчюрюп да тургъанма.

- Мындан арысында уа не мурат-
ларыгъыз барды? 

- Энди къысха заманны ичинде 
Хасанияда да ингилиз тилге юй-
ретирча жер ачаргъа деп турама. 
Ол муратым толса, туугъан элими 
сабийлери бла да къууанып, сюйюп 
ишлерикме.

Элледе, бютюнда регион-
ну ара шахарындан узакъда 
орналгъан жерледе, фель-
дшер-акушер пунктлада иш-
легенлени  ишлери тынчды 
дерге жарамаз. Ангылатыу 
иш, аурууланы профилак-
тикасы, диспансеризация, 
саулукълу жашауну жорукъ-
ларына юйретиу, вакцина-
ция, аурууну башланнган ке-
зиуюн ачыкълап, багъыуну 
амалларын жарашдырыу, 
инфарктдан, инсультдан 
сора реабилитация… Битеу 
бу борчла ФАП-ны медикле-
рини боюнларындадыла.  

Алгъын Лашкутада амбу-
латория энчи болуп ишлей 
эди, алай 2007 жылда ол, 
район поликлиникагъа къо-
шулуп, жангыдан къурал-
гъанды. Андан бери Лашку-
та элде ФАП Элбрус муни-
ципал районну «Ара район 
больницасыны» структура 
бёлюмюдю.

Бюгюнлюкде ФАП-да Ме-
чукаланы Лариса бла Сот-
таланы Асият ишлейдиле. 
Элде саулукъ сакълау жаны 
бла ала битеу керекли жу-
мушну экиси бардырадыла. 

Мечукаланы Лариса ФАП-
да эм жууаплы ишге борчлу-
ду – ол фельдшерди, кеси 

да бу элденди. «Туугъан 
элимде 1993 жылдан бери 
ишлейме, ол амбулатория 
эди, ол заманда доктор да 
бар эди, мен а медсестра 
болуп ишлей эдим», - дейди 
Лариса ушагъыбызда. 

Ол айтханнга кёре, ал-
гъын район больницаны 
терапевтлери элде, юйлеге 
барып, саусузлагъа къарап 
тургъандыла. Бусагъатда 
жолоучулукъну графиги 
тюрленнгенди, алай аны 
орунуна кёчюучю (пере-
движной) ФАП машинала 
келгендиле, алада специа-
литстледен къуралгъан къа-
уум ишлейди. Ала  биринчи 
болушлукъ бла диагностика 
этедиле, анга деп кереклери 
да бардыла. Жолоучулукъ-
ну расписаниясын Элбрус 
районну ара больницасыны 
элледе баш врачы къурай-
ды, ала жылгъа бек аздан 
тёрт кере келип, саусузла-
ны халларын тинтгенлей 
турадыла. Андан сора да, 
КъМР-ни Саулукъ сакълау 
министерствосуну келиши-
ми бла халкъны флюоро-
графия тинтиую эмда тын-
гылы диспансер тинтиую 
дайым бардырылады.

Сотталаны Асият а участ-

ка сабий медсестра болуп 
2024 жылдан бери ишлейди.  
Ол айтханнга кёре, алада 
къагъанакъладан башлап 
18 жылгъа дери сабийлеге 
медико-санитар болушлукъ 
бериледи: профилактика 
тинтиуле бардырыладыла, 
прививкала салынадыла, 
жыл сайын диспансериза-
ция жумушла толтурула-
дыла. Дагъыда ангылатыу 
ишлеге энчи эс бурулады 
– ата-анала бла ушакъла 
бардырып, аланы кеслерин, 
сабийлени да саулукълу 
жашауну жорукъларына 
юйретедиле. «Бизде  эсепде 
100-ге жууукъ сабий барды. 
Сабий доктор ыйыкъдан бир 
кере келип, къызчыкълагъа 
бла жашчыкълагъа ол за-
манда къарайды. Мен а 
кюн сайын ишлейме. Врач 
келген заманнга аналаны 
сабийлери бла приёмгъа 
чакъырама. Адам саны аз 
болгъанлыкъгъа, эл жашай-
ды, аз-маз ёседи», - дегенди 
Асият.

– Лашкута огъурлу, жара-
шыулу элди, - деп къошула-
ды ушагъыбызгъа Лариса. 
- Жарсыуланы да, къууан-
чланы да ангылайдыла, 
тийишлисича ётдюре би-

ледиле. Аталаны, аналаны 
сабийлерине, кеслерине да 
керекли багъыу мадарланы 
заманында толтурургъа 
кереклисин ангылагъан-
ларын, низамлы болгъан-
ларын энчи белгилерге, 
алагъа аны ючюн ыспас 
этерге сюеме».

ФАП-ны ишчилери ара 
район больницаны башчы-
ларыны жанындан болуш-
лукъну да энчи белгилей-
диле – Элбрус муниципал 
районну ара больницасыны 
баш врачы Тилланы Хаби-
буллах бла поликлиника 
службасыны таматасын 
Тилланы Айшатны. 

Хабибуллах бла Айшат 
кеслери да лашкутачыла-
дыла. Ушакъ нёгерлери-
бизни айтханларына кёре, 
ала болушлукъ этерге бир 
заманда да угъай демей-
диле, т уугъан эллерини 
адамларыны саулукълары 
ючюн къайгъыргъанлай 
турадыла. Хабибуллах а 
керекли соруулагъа ин-
гирде кеч окъуна жууап 
берип, хар затны тынгылы 
ангылатады. 

Алай бла Лашкута элде 
ФАП саулукъ сакълау ишни 
тынгылы бардырады. 

ДОДУЛАНЫ Мадина.

Жангы Малкъарда Маданият юйню тама-
тасы Локияланы Анжела бизге бусагъатда 
ишлеринде болумну юсюнден айтханды: 

- Баям, элледе Маданият юйлени жарсыу-
лары бир кибик болурла. Баш жарсыу – бизге 
керекли специалистлени табалмайбыз. Кеси-
бизни элибизден болсала, иги боллукъ эди. 
Бир заманда Нальчикден келип тургъанды 
хореограф. Анга алтмыш жаш жюрюй эдиле! 
Алай жол узагъыракъ болгъаны себепли, ты-
шындан келгенле бираздан кетип къаладыла. 
Дагъыда барды фахмулу къызыбыз Усубекла-
ны Айсурат, ол «Балкарияда» да тепсей эди. 
Эрге Москвагъа чыкъгъанды, бусагъатда анда 
жашайды. Биз а биягъы хореографсыз тура-
быз. Мен кесим беш къызчыкъны тепсерге 
юйретеме, «Малкъарны жулдузлары» деген 
ансамбль къурагъанбыз. Район, республика-
лы байрамлагъа къатышабыз. Эришиулеге 
да барабыз, Осетияда лауреат атха тийишли 
болуп къайтханбыз.  

Суратчы да керек эди, жокъду. Театргъа 
да эс буруп тургъандыла бизни Маданият 
юйде. Сёз ючюн, 2019 жылда Токумаланы 
Жагъафарны пьесасына кёре Жангы жылгъа 
спектакль салыннган эди. Эллиле бек бюсю-
реген эдиле. Дагъыда 2020 жылда сабийле 
ойнагъан спектакль салыннганды - «Къоншу-
ла». Арт жыллада кесибиз зат салмагъанбыз, 
алай Къулийланы Къайсын атлы театр келеди 
бизге, аны хайырындан сабийле профессио-
нал театр къаллай болгъанын биледиле. 

Дагъыда школчуланы кино бла шагъы-
рейлендирирге онгубуз барды. Фондубузда 
мультфильмлени эм фильмлени проектор бла 
кёргюзтебиз. Хау, бусагъатда хар адам кесини 
телефонунда да къараяллыкъды фильмлеге, 
алай уллу экранда къарагъан башхады. 

Жарсыугъа, жерибиз эркинди деп махта-
наллыкъ тюйюлбюз. Биз элни администра-
циясыны мекямындабыз, алгъын мында 
спорткомплекс болгъанды. Кружокларыбыз 
да, жерибиз да кёбюрек болсала, эллиле 
бек сюерик эдиле. Болсада бусагъатда да 
ишибизни бардырабыз. Шабат кюнледе 
китапла окъуйбуз. «Общество книголюбов» 
бардыргъан эришиулеге да къатышабыз. 
Сулейман Джалалов да уллу иш бардырады, 
сабийлени жырларгъа эм пианинода согъар-
гъа юйретеди.  

Маданият юй, китапхана (ол да бу мекямда-
ды), школ – биз барыбыз да бирге ишлейбиз. 
Байрамлагъа, эришиулеге да бирлешип, но-
мерлени алай хазырлайбыз. Къысхасы, къо-
лубуздан келгенича ишлейбиз, алай алыкъа 
этер ишибиз кёп болгъаны баямды. 

БАЙСЫЛАНЫ Марзият.   

«Дерслерими оюн халда бардырырча амал къурагъанма»

Булутла тенгшинде орналгъан Огъары Малкъар Мухол сыртындан бек ариу кёрюнеди.
Суратны ОСМАНЛАНЫ Хыйса алгъанды. 

Нальчикде жангы къурала тургъан жетинчи микрорайонда 
бир тамаша жерчик барды. Тамашалыгъы уа недеди десегиз, 
былайда ингилиз тилге юйренирге да, татыулу аш ашаргъа 
да онг барды. Алайды да, «GJ Sunny» бла «ХычинBAR» деген 
жерни иеси Гуталаны Аликни къызы Жамиля бла ушакъны 
Гергъокъланы Фатима бардыргъанды.

Россейни Аманлыкъчы-
ланы терсликлерине жо-
лукъдуруу жаны бла феде-
рал службасыны КъМР-де 
Управлениясында барды-
рылгъан «тёгерек столда» 
тутулуп тургъанланы жашау 
болумларын жамауат тинти-
уледен сора ачыкъланнган 
шартла сюзюлгендиле. Сёз 
ведомствону бла жамауат 
организацияланы арасында 
байламлыкъланы кючлеуню 
юсюнден да баргъанды. Тю-
бешиу уголовно-толтуруучу 
системаны борчларын тол-
тургъан кезиуде ёлтюрюлген 
къуллукъчуларыны хурметине 
бир минут шумсуз туруудан 
башланнганды. 

 Управленияны башчысы 
Александр Демидов ише-
клилени, терсленнгенлени 
эм  тутулуп тургъанланы ме-
дицина излемлери жалчыты-
лыннганларын белгилегенди, 
учреждениялада бардырыл-
гъан жангыртыу ишлени юс-
леринден да айтханды. 

- Мюлкюбюзню айныты-
угъа, ишчи жерлени кёбейти-
уге  баш магъана бериледи. 
Жууукъ заманда 4-чю номер-
ли колонияда тигиучю цех 
ачыллыкъды, 5-чи колонияда 
уа кюз арты урлукъланы себип 
башлагъанбыз, - дегенди ол.

Жамауат-къараучу комис-

сияны башчысы Азрет Шап-
сигов къол кётюрюуню кю-
нюнде ОНК-ны келечилери 
учреждениялада айырыула 
къалай баргъанларын сюзюп 
тургъанларын айтып, сайлау 
къуралыулу болгъанын черт-
генди. 

Жылны аллындан бери 
уа комиссияны келечилери 
учреждениялада 30 кере 
болгъандыла, тутулуп тур-
гъанла бла тюбешиуге къу-
ралгъандыла. Аладан жашау 
болумлагъа тарыгъыула кел-
мегендиле.  

- Жарыкъландырыу, право 
билимни жайыу жумушла, 
лекцияла бардырыладыла, 
юридический болушлукъ 

хакъсыз бериледи. Жууапха 
эркинликлери сыйырылмай 
тартылгъанла къайтарып 
аманлыкълагъа къатыш-
мазча ангылатыу жумушла 
да къураладыла. Бу ишде уа 
пробацияны мадарлары уллу 
болушлукъдула. Комиссияны 
бла ведомствону араларында 
байламлыкъла чырмаусуз 
къураладыла,-дегенди ОНК-
ны таматасы.  

 Кенгешге къатышханла 
бирге хайырлы иш толтурул-
гъанын белгилеп, аны бю-
тюнда кючлерге кереклисине 
келишгендиле. 

ТИКАЛАНЫ Фатима 
хазырлагъанды. 

Къабарты-Малкъар Республиканы Цифралы айнытыу, байламлыкъла эмда асламлы 
коммуникацияла, «КъМР-Медиа» ГКУ-ну, КъМР-ни Журналистлерини союзуну, «Кабар-
дино-Балкарская правда», «Адыгэ псалъэ», «Заман», «Советская молодёжь», «Горянка» 
газетлени, «Литературная Кабардино-Балкария», «Ошхамахо», «Минги-Тау», «Солныш-
ко», «Нур», «Нюр» журналланы, «Къабарты-Малкъар» ВТК-ны, «КъМР-инфо» информа-
ция агентствону, «Элбрус» китап басманы коллективлери «Заман» газетни бёлюмюню 
алгъыннгы редактору ТЕММОЛАНЫ Локъманны жашы Мухадин дуниясын алышханы 
бла байламлы, уллу бушуу этип, аны юйюрюне, жууукъ-ахлусуна къайгъы сёз бередиле. 

Къабарты-Малкъар Республиканы Цифралы айнытыу, байламлыкъла эмда аслам-
лы коммуникацияла, «КъМР-Медиа» ГКУ-ну, КъМР-ни Журналистлерини союзуну, 
«Кабардино-Балкарская правда», «Адыгэ псалъэ», «Заман», «Советская молодёжь», 
«Горянка» газетлени, «Литературная Кабардино-Балкария», «Ошхамахо», «Мин-
ги-Тау», «Солнышко», «Нур», «Нюр» журналланы, «Къабарты-Малкъар» ВТК-ны, 
«КъМР-инфо» информация агентствону, «Элбрус» китап басманы коллективлери 
Информация политиканы управлениясыны периодика басма, китап чыгъарыу эмда 
полиграфия бёлюмюню алчы специалисти ОТАРЛАНЫ Тахирни жашы Маратха аны 
анасы ОТАРЛАНЫ Зухура, АППОЛАНЫ Магометни къызы, дуниясын алышханы бла 
байламлы, уллу бушуу этип, къайгъы сёз бередиле. 

КъМР-ни прокурат урасында право 
низамны сакълаучу органланы тамата-
ларыны аманлыкъчылыкълагъа къажау-
лукъ жаны бла кенгешлерини жыйылыуу 
болгъанды. Аны надзор ведомствону баш-
чысы Николай Хабаров бардыргъанды. 

Тюбешиуде шёндюгю кезиуде тер-
роризм эм экстремизм бла байламлы 
аманлыкъланы болдурмау жаны бла 
мадарланы, миллетле эм динле аралы 
келишиулюкню сакълауну сорууларына 
къаралгъанды.  

Кенгеш аланы игилендириуге бурул-
гъан эсгертиулени къабыл кёрюу бла 
бошалгъанды. Право низамны сакълаучу 
органланы къуллукъчуларына терроризм 
эм экстремизм бла байламлы аманлыкъ-
ланы хазырланнган заманда ачыкълау, 
аланы сылтауларын тинтиу, радикал 
ниетлени жайылыуун тохтатыу жаны бла 
буйрукъла берилгендиле, деп билдирген-
диле бизге надзор ведомствону пресс-
службасындан.

 УФСИН

Байламлыкъланы бютюн кючлерге келишгендиле

«Заманны» редакциясыны ишчилери газетни бёлюмюню алгъыннгы редактору 
ТЕММОЛАНЫ Локъманны жашы Мухадин дуниясын алышханы бла байламлы, уллу 
бушуу этип, аны юйюрюне, жууукъ-ахлусуна къайгъы сёз бередиле.

Жолда къоркъуусузлукъ-
ну ыйыгъыны чеклеринде 
Къабарты-Малкъарда «Сакъ 
болугъуз, сабийле школгъа 
барадыла!» ангылатыу жу-
мушла бардырылгъандыла.  

 Къырал автоинспекторла 
жолдан жаяу ётерге эркин 
этилген жерге жууукълашхан 
кезиуде машинаны акъыртын 
жюрютюрге, адам сакълап 
тура эсе уа, тохтап, анга жол 
берирге керек болгъанын 
эсгертгендиле.  Дагъыда во-
дительлеге жаяу адамлагъа 
хурмет этерге, алагъа сакъ 
болургъа кереклисин да айт-
хандыла. 

Ангылатыу ушакъланы 
кезиуюнде право низамны 
сакълаучула сабийлени ма-
шинада къоркъуусузлукъла-
рыны жорукъларын эслерине 
салгъандыла. 

- Жети жылгъа дери бары-
сы да энчи шинтикчикледе 
олтурургъа керекдиле, ма-
шинаны ал жанында   уа – 12 
жылгъа дери,-дегендиле 
полициячыла. 

Ангылатыу жумушлагъа 
къатышханла, быллай баш-
ламчылыкъланы магъана-
лылыкъларын белгилеп, 
сабийле кеслерин жолда 
низамлы жюрютюр ючюн, 
таматала алагъа ариу юлгю 
кёргюзтюрге керек болгъан-
ларын айтхандыла. 

 Полициячыла водитель-
лени бек алгъа сабийле-
рини саулукълары ючюн 
къайгъырыргъа, жорукъ-
ланы сакъларгъа чакъыр-
гъандыла. 

ТОКЪЛАНЫ Фатима
 хазырлагъанды. 

Къоркъуусузлукъну жорукъларын эсгертгендиле

Элбрус посёлкада «Миг» 
деген тюкеннге Непеланы 
Муссаны жашагъан жерин 
сурай кирдик. Анда уа аны 
къызы Непеланы Мадина 
бла Надя  Першанова (сурат-
да солдан онгнга) къаллай 
товарла жетишмегенине 
къарай тура эдиле. Ала эки-
си да, адамланы сурамла-
рын толтура, тюкен тапкала-
ны хар тюрлю ашарыкъ бла 
монг этип  къойгъандыла.

Суратны МАМАЙЛАНЫ 
Алий алгъанды. 

Гитче тюкенде –
хар не да элпек


